
IEB e dira mo tikologong e e nang le thuto ya maemo a a kwa 
godimo – dikolo tsa puso le tse di ikemetseng ka nosi; tse di 
nang le didiriswa tsa thuto le tse di se nang tsona, thuto ya 
maemo a a kwa godimo, mme e le maleba go lepalepana le ya 
mafatshe a mangwe, le diphaposi borutelo tse mo go tsona 
thuto e tshwanang le go buisiwa ga tse di kwadilweng kgotsa 
di buisitsweng mo dibukeng le fa morutabana a seyo 
gotlhelele. Dikgaolo tse mo go tsona seriti le serodumo se 
maikaelelo a sona e leng go fitlhelela maitlhomo a a siameng 
le a a tshwanang, a na le ditumelo tse katlego e fitlheletsweng 
sentle ka tekatekano kwa ntle ga dikgogagogano, kwa 
ditumelo e leng ditlhokego tsa motho le dikeletso tsa gagwe, 
kwa mongwe a ka tswelelang ka go tlhalosa mefuta e e 
farologaneng ya maemo le kitso e e leng bopaki ba selebego 
sa thuto mo nageng ya rona. 
 
Aforikaborwa e lebagane le mathata a thuto. Badiri le maloko 
a boto a IEB ba tlhagisa maikaelelo a bona mo go tseyeng 
karolo mo porojekeng ya thuto ya kgaolo e. Re tlhaloganya le 
go lemoga gore thuto e tshwana fela le go batlisisa ka 
ditumelo, go tsaya karolo mo go tsenyeletsang loago le 
ditumelo, jaaka e le tiro e e dirwang ke maloko a a nang le 
bokgoni. Ke tiro le keletso ya IEB go dira le go tshegetsa 
dipatlisiso ka ditumelo tse di tlhodileng kgang e – Maikaelelo a 
tsa thuto a IEB. 
 
Mo kgannyeng e, re lekile go tlhalosa se re se bonang jaaka 
maikaelelo a thuto a setheo se tshwana le IEB. Mo 
tlhatlhobong ya rona le ditirwana tsa teng, re leka go rotloetsa 
dikolo le barutabana go neela baithuti ditshono tsa go bua ka 
ditlhogo, go tsaya karolo mo ditirwaneng le mo 
dingangisanong tse di bopang mofuta wa bokgoni le mokgwa 
wa go dira dilo, o go dumelwang gore moša mongwe le 
mongwe wa setšhaba sa rona o tshwanetse go nna le ona. 
Lefatshe la rona le le nang le mefuta yotlhe ya ditso le merafe, 
le batla baagi ba ba senang bokgoni fela, mme ba kgone le go 
lemoga se se tlhokegang, le gore ba ka se tlisa le go se 
diragatsa jang go tokafatsa lefatshe la rona, e bile e tsaya 
matsapa go netefatsa gore ditlhatlhobo tsa rona di mo 
maemong a a ka gaisanang le lefatshe lotlhe, le gore baithuti 
ba rona ba kgona go fitlhelela ditlhatlhobo tse, mme e le tsa 
maemo a a kwa godimo. Re dumela gore fa re ka neelwa 
tshono kgotsa ona monyetla, baithuti ba kgaolo ya rona ba tla 
kgona go fitlhelela maemo a a kwa godimo, ba na le bokgoni 
go gaisana le baithuti mo lefatsheng lotlhe, se ke tsamaiso ya 
bokgoni ba IEB ba mananeo (IEB Advanced Programmes) le 
go tsaya karolo mo ditekong tsa tlhomaditlhako (international 
benchmark tests). 

Mo go dumeleng mo baithuting ba rona re le setšhaba, re a 
rotloetsega re le IEB go leka go gwetlha le go gatelela bokgoni 
ba thuto go dira gore baithuti ba rona ba seka ba kgona 
ditlhatlhobo fela, mme ba kgone botshelo ka bophara.  
Ke ka lemorago le, jaaka IEB re ntshang maitlamo a se tota re 
se emelang jaaka setheo. 
 
Ditumelo tse di ikaeletsweng tsa thuto tsa IEB 
 
Tebelopele ya IEB ke go tsweletsa go ruta le go ithuta go go 
boleng mo Afrikaborwa ka tsamaiso ya tlhatlhobo e e seriti, e e 
boithamedi e bile e ka bapisiwa le tse dingwe lefatshe ka 
bophara.  
 
IEB e ela tlhoko gore tlhatlhobo e botlhokwa mo go bopeng 
baithuti ba e leng baagi ba ba nang le maikarabelo ba 
Aforikaborwa e bile ba kgona go lepalepana le dikgwetlho tsa 
lefatshe ka bophara. Ka ditlhatlhobo tsa rona, re ikemiseditse 
go bopa baithuti ba e leng: 
 
 badirisi ba ba sekasekang tshedimosetso 
 baakanyi ba ba tshepagalang 
 bararabolodi ba mathata 
 baakanyi ba ba boitlhamedi le ba ba batlisisang 
 baithuti ba ba itseng gore thuto ga e golelwe 
 ditokololo tsa setšhaba tse di tlotlang dipharologano, 

bogolosegolo mo tikologong ya Borwa jwa Aforika 
 baagi ba ba matlhagatlhaga ba ba ineetseng go tshegetsa 

dielo tsa Molaotheo wa Aforikaborwa le boitekanelo jwa 
batho botlhe. 

 
IEB e tshegetsa maemo a a kgaratlhelang go tsweletsa thuto 
ya boleng tebang le baagi ba Aforikaborwa, maemo a a itseng 
gore thuto ya boleng ke yona motheomogolo mo go ageng 
setšhaba se se phuthologileng se se ikaegileng ka ditlhokwa 
tsa temokerasi, tshiamo ya setho le ditshwanelotheo tsa botho 
tseo mo go tsona dipharologano tsa ditso di itumelelwang e 
bile di amogelwang. 
 
Maitlhomo a IEB ke go nna le seabesegolo se se tsweletseng 
mo tlhabololong ya batho ba ba berekang kana ba ba dirang 
ka go tlhama, go neelana le go tsweletsa dikumo le ditirelo tsa 
tlhatlhobo tse di farologaneng tsa boleng jo bo kwa godimo e 
bile di ka fitlhelelwa ke ditlamo kgotsa ditheo tsotlhe. 
 
Tiro ya IEB e remeletswe mo go itebaganyeng le ditlhokwa 
(values) tse di latelang: seriti, tlotlo, ineelo le tirelo, 
seporofešenale, puisano, boleng le tshwaraganelotiro. 

